
Bt. Samgöngunefndar Alþingis.

Efni: Umsögn TALs hf. um frumvarp til laga um fjarskipti, 122. mál, 
heildarlög.

Ég gæti hagsmuna TALs hf., kt. 660397-2729, Síðumúla 28, 108 Reykjavík.

Samgöngunefnd Alþingis sendi TALi hf. (hér eftir TAL) með bréfi, dags. 22. 
nóvember 1999, til umsagnar frumvarp til laga um fjarskipti, 122. mál, heildarlög. 
Æskti nefndin þess að svar TALs bærist eigi síðar en 9. desember 1999. Með 
tölvupósti frá 8. desember 1999 framlengdi Bjöm Þorvaldsson, ritari 
samgöngunefndar, frestinn fram til 10. desember. Umsögn TALs um fmmvarpið 
fylgir með bréfi þessu.

Vill TAL vekja sérstaka athygli Samgöngunefndar Alþingis á þeirri umfjöllun sem 
fram kemur í athugasemd 1 í umsögninni. Þar em reifuð þau atriði umsagnarinnar sem 
leiða til þess að TAL telur frumvarpið vera óhagstætt nýjum rekstraraðilum á 
fjarskiptamarkaði að ýmsu leyti og að sama skapi hagstætt Landssíma Islands hf. 
TAL telur frumvarpið í heild vissulega miða að því að efla samkeppni og styrkja stöðu 
nýrra rekstraraðila en að ákvæði þess gangi að flestu leyti ekki lengra í þá átt en 
óhjákvæmilegt er vegna lögfestingar reglna sem leiðir af aðild Islands að samningnum 
um Evrópska efnahagssvæðið og að þau framfaraspor sem tekin séu á þeim forsendum 
séu í mikilvægum atriðum takmörkuð í frumvarpinu. Verði ekki annað séð samkvæmt 
þessu en að frumvörp til laga um fjarskipti og til laga um Póst- og fjarskiptastofnun 
stefni að talsverðu leyti að því að vemda stöðu Landssíma Islands hf. á 
fjarskiptamarkaði á kostnað samkeppnisaðila hans a.m.k. að því leyti sem unnt er við 
óhjákvæmilega lögfestingu reglna sem leiðir af aðild Islands að samningnum um 
Evrópska efnahagssvæðið. Hvetur TAL eindregið til þess að Alþingi bæti úr þessu 
við meðferð frumvarpsins. Sérstaklega telur TAL mikilvægt að eignaraðild ríkissjóðs 
að Landssíma Islands hf. verði tekin úr höndum samgönguráðherra, að þau ákvæði 
frumvarpsins verði leiðrétt sem miða að því að leggja sambærilegar skyldur á minni 
fjarskiptafyrirtæki og eiga eingöngu að hvíla á markaðsráðandi fyrirtæki eins og 
Landssíma Islands hf. og að ákvæði um innlenda reikisamninga farsímafýrirtæki verði 
látin taka gildi strax við gildistöku nýrra laga.

Auk þess leyfir TAL sér að vekja sérstaka athygli samgöngunefndar á öðru atriði í 
umsögninni sem TAL telur mjög mikilvægt að Alþingi hugi að við meðferð 
frumvarpsins. í athugasemd 7 og 20 í umsögninni er fjallað um innlenda 
reikisamninga farsímafyrirtækja annars vegar og um aðgang ijarskiptafyrirtækja að 
aðstöðu í umráðum annarra ijarskiptaíýTÍrtækja hins vegar. TAL hefur verið gert með 
leyfi Póst- og fjarskiptastofnunar frá 23. júlí 1997 að byggja upp sitt eigið GSM- 
farsímakerfi á suðvesturhluta landsins í erfiðri samkeppni við Landssíma Islands hf. 
Er uppbygging þessa kerfis nú lokið án þess að TAL hafí notið hagræðis af innlendum 
reikisamningum eða aðgangi að fjarskiptavirkjum í umráðum Landssíma Islands hf. 
Telur TAL mjög mikilvægt að á grundvelli almennra samkeppnis- og 
jafnræðissjónarmiða verði kveðið á um það í frumvarpinu að við beitingu ákvæða um 
innlenda reikisamninga farsímafyrirtækja og um aðgang íjarskiptafyrirtækja að 
aðstöðu í umráðum annarra fjarskiptafyrirtækja verði þess gætt að nýjum aðilum á 
markaði verði ekki veitt forskot í samkeppninni við aðra nýja aðila í formi lægri 
stofnkostnaðar.

Óskar TAL eftir að fulltrúar þess fái að koma fyrir Samgöngunefnd Alþingis til að 
útskýra sjónarmið TALs frekar og koma á framfæri nokkrum öðrum athugasemdum 
sem ekki hefur unnist tími til að vinna til hlítar.

Virðingarfyllst,
A&P Lögmenn,
f.h. Ragnars Aðalsteinssonar hrl.

RA-RT
311/99
16297B96



Reykjavík, 10. desember 1999.

Umsögn TALs hf. um frumvarp til laga um fjarskipti,
122. mál, heildarlög.

Samgöngunefnd Alþingis sendi TALi hf. (hér eftir TAL) með bréfí, dags. 22. 
nóvember 1999, til umsagnar frumvarp til laga um fjarskipti, 122. mál, heildarlög. 
Æskti nefndin þess að svar TALs bærist eigi síðar en 9. desember 1999. Með 
tölvupósti frá 8. desember 1999 framlengdi Bjöm Þorvaldsson, ritari 
samgöngunefndar, frestinn fram til 10. desember. Umsögn TALs um frumvarpið er 
svohljóðandi:

Almennar athugasemdir.
1. TAL vill í upphafí koma að þeirri almennu athugasemd að það telur 

frumvarpið vera óhagstætt nýjum rekstraraðilum á fjarskiptamarkaði að ýmsu leyti 
og að sama skapi hagstætt Landssíma íslands hf. Vissulega miðar frumvarpið í 
heild að því að efla samkeppni og styrkja stöðu nýrra rekstraraðila en ákvæði þess 
ganga að flestu leyti ekki lengra í þá átt en óhjákvæmilegt er vegna lögfestingar 
reglna sem leiðir a f aðild íslands að samningnum um Evrópska efnahagssvæðið 
og þau framfaraspor sem tekin eru á þeim forsendum eru í mikilvægum atriðum 
takmörkuð í frumvarpinu. Helstu atriðin sem TAL vill benda á í þessu sambandi 
eru eftirfarandi:

í fyrsta lagi taka ákvæði 21. gr. frumvarpsins um innlenda reikisamninga 
farsímafyrirtækja skv. ákvæði til bráðabirgða I ekki gildi við gildistöku laganna 
heldur 1. janúar 2001 en þá hefur samkeppnislegur og þjóðhagslegur tilgangur 
ákvæðanna að verulegu leyti farið forgörðum, sbr. athugasemd 7. E f gildistöku 
ákvæða 21. gr. er frestað til 1. janúar 2001 yrði uppbygging á dreifíkerfi TALs, 
sem er eini samkeppnisaðili Landssíma Islands hf. á farsímasviði, að mestu lokið 
þegar TAL gæti fært sér ákvæðin í nyt. Verður ekki séð að nein rök séu fyrir 
þessari frestun á gildistöku ákvæðanna en hún er í andstöðu við yfirlýsingar 
samgönguráðherra um að tilgangur frumvarpsins sé að efla samkeppni og að 
tilgangur ákvæða frumvarpsins um opinn aðgang að fjarskiptanetum sé fyrst og 
fremst sá að tryggja að fjarskiptafyrirtæki með umtalsverða markaðshlutdeild geti 
ekki útilokað önnur fyrirtæki frá markaðinum.

I öðru lagi gera ákvæði 21. gr. frumvarpsins um innlenda reikisamninga 
farsímafyrirtækja ekki greinarmun á því hvort um farsímafyrirtæki með 
markaðsráðandi stöðu er að ræða eða ekki, sbr. athugasemd 7. TAL telur ekki rétt 
að leggja þá kvöð á farsímafyrirtæki að hleypa öðrum aðilum inn á farsímanet sitt 
með innlendum reikisamningum samkvæmt ákvæðum 21. gr. nema um sé að ræða 
aðila sem er með markaðsráðandi stöðu eða a.m.k. umtalsverða markaðshlutdeild. 
Fyrir minni aðila getur kvöðin verið óhóflega íþyngjandi og torveldað þeim 
uppbyggingu rekstrarins og verið þannig samkeppnishamlandi. Er einnig þetta í 
ósamræmi við fyrrgreinda yfírlýsingu samgönguráðherra um tilgang frumvarpsins 
og ákvæða þess um opinn aðgang að ijarskiptanetum. Þó að leggja þurfi þessa



skyldu á Landssíma íslands hf. er óeðlilegt að leggja hana einnig á félög eins og 
TAL.

í þriðja lagi er Póst og fjarskiptastofnun í 25. og 26. gr. frumvarpsins ekki veitt 
fullnægjandi vald til að kveða á um skilmála samtengisamninga milli 
fjarskiptafyrirtækja, sbr. athugasemd 11. Nýjir aðilar á markaðnum þurfa að gera 
samtengisamninga við Landssími Islands hf. til að notendur þeirra geti átt 
samskipti við notendur Landssíma íslands hf. og til að notendur Landssíma 
íslands hf. hafi aðgang að þjónustu nýju aðilanna. Landssími íslands hf. getur 
hindrað eða takmarkað innkomu nýju aðilanna á markað ef löggjöf veitir ekki 
stjómvöldum úrræði til að koma á slíkum samningum og kveða á um efni þeirra. 
Póst- og fjarskiptastofnun hefur kveðið á um slíka skilmála í þágu neytenda og 
samkeppni í ákvörðun sem varðaði Landssíma íslands hf. og TAL en 
Urskurðamefnd samkeppnismála felldi úr gildi þá ákvörðun þar sem hún taldi 
Póst- og fjarskiptastofnun ekki geta kveðið á um slíka skilmála nema með skýrri 
lagaheimild. Þrátt fyrir það er skýr lagaheimild ekki tekin upp í frumvarpið.

í ijórða lagi er í 3. mgr. 29. gr. frumvarpsins gert ráð fyrir að öll 
fj arskiptafyrirtæki með rekstrarleyfi skuli eigi síðar en fjómm virkum dögum fyrir 
gildistöku nýrra eða breyttra skilmála og/eða gjaldskrár senda Póst- og 
fjarskiptastofnun skilmála og/eða gjaldskrá til umsagnar, sbr. athugasemd 14. Slík 
kvöð er eðlileg á markaðsráðandi fyrirtæki til að fýrirbyggja að það misnoti stöðu 
sína en ekki á fyrirtæki sem hvorki hafa markaðsráðandi stöðu né umtalsverða 
markaðshlutdeild og virkar samkeppnishamlandi á þau þar sem þau geta m.a. ekki 
breytt gjaldskrá sinni með stuttum fyrirvara til að bregðast við í erfiðri samkeppni 
við hið markaðsráðandi fyrirtæki. Þó að leggja þurfi þessa skyldu á Landssíma 
íslands hf. er óeðlilegt að leggja hana einnig á félög eins og TAL.

í fimmta Iagi er í j-lið 8. gr. frumvarpsins kveðið á um að Póst- og 
fjarskiptastofnun geti sett það sérstaka skilyrði fyrir rekstrarleyfi allra 
rekstrarleyfishafa að rekstrarleyfishafi skuli halda einstökum þáttum í rekstri 
sínum bókhaldslega eða fjárhagslega aðskildum og í 5. mgr. 29. gr. frumvarpsins 
er gert ráð fyrir því að samgönguráðherra geti í reglugerð kveðið á um nánara 
fyrirkomulag bókhaldslegrar eða fjárhagslegrar aðgreiningar í rekstri allra 
fjarskiptafyrirtækja, sbr. athugasemd 14. Ráðherra hefur sjálfur sagt að kröfur um 
bókhaldslega eða fjárhagslega aðgreiningu eigi fyrst og fremst við um 
markaðsráðandi fyrirtæki, sbr. einnig athugasemdir við frumvarpið um 
meginmarkmið þess. Er það í samræmi við 8. gr. tilskipunar 97/33/EB. Er 
ráðherra þannig með 5. mgr. 29. gr. frumvarpsins áskilið óþarft íhlutunarvald í 
málefni annarra fyrirtækja sem ekki hafa umtalsverða markaðshlutdeild. Þó að 
leggja þurfi þessa skyldu á Landssíma íslands hf. skv. tilskipunum á EES-svæðinu 
er óeðlilegt að leggja hana einnig á félög eins og TAL.

I sjötta lagi er í 1. mgr. 33. gr. frumvarpsins gert ráð fyrir því að 
númeraflutningur, sem samgönguráðherra hefur sagt að sé forsenda fyrir 
raunverulegri samkeppni í símaþjónustu, sbr. einnig athugasemdir við frumvarpið 
um helstu efnisatriði þess, verði í fyrsta lagi gerður gjaldskyldur fyrir notendur, 
sem þyrftu þannig t.a.m. að greiða gjöld til Landssíma íslands hf. til að geta flutt 
númer sitt til TALs, og í öðru lagi að hann taki ekki gildi milli farsímakerfa við 
gildistöku laganna, en ekki er í frumvarpinu kveðið á um tímamörk í því 
sambandi, sbr. athugasemd 16. Verður því ekki séð að númeraflutningur komi við 
gildistöku laganna að miklu gagni á því sviði þar sem fyrst og fremst hefur ríkt 
samkeppni á símamarkaði til þessa, þ.e. á farsímasviði.

I sjöunda lagi taka ákvæði 2. mgr. 33. gr. frumvarpsins um forval, sem er eins

og númeraflutningur afar mikilvægt til að koma á raunverulegri samkeppni í 
símaþjónustu, ekki gildi við gildistöku laganna, eins og gert er ráð fyrir í EES- 
tilskipunum, og ekki er kveðið á um tímamörk í því sambandi, sbr. athugasemd 
16. Þannig geta viðskiptavinir Landssíma íslands hf. við gildistöku laganna t.a.m. 
ekki notað forval til að tengjast útlandagátt TALs.

í áttunda lagi telur TAL þá fresti vera o f langa sem 22., 28. og 51. gr. 
frumvarpsins mæla fyrir um að skulu líða áður en til úrskurðar Póst- og 
ijarskiptastofnunar má koma þar sem ekki næst samkomulag milli 
ijarskiptafyrirtækja um aðgang að almennum fjarskiptanetum eða aðstöðu og um 
skilmála samtengingar, sbr. athugasemdir 8, 13 og 20. Mikilvægt er, til að stuðla 
að virkri og heilbrigðri samkeppni, að ijarskiptafyrirtæki geti ekki tafið 
uppbyggingu samkeppnisrekstrar annars fjarskiptafyrirtækis með því að draga 
samningaviðræður á langinn í skjóli þess að ekkert gerist á meðan þær standa yfir. 
í samkeppnisumhverfi er mikilvægt fyrir fjarskiptafyrirtæki að geta brugðist skjótt 
við vegna þróunar á mörkuðum og því verður að hafa fresti stutta til að 
samkeppnisaðili með yfírburðarstöðu á ijarskiptamarkaði eins og Landssími 
íslands hf. geti ekki hindrað markaðssókn annarra. Með því að gefa Landssíma 
íslands hf. tækifæri á að draga mál á langinn er honum veitt mjög sterk 
samningsstaða gagnvart þeim sem telur sig ekki geta beðið eftir úrskurði Póst- og 
fjarskiptastofnunarinnar. TAL telur a.m.k. nauðsynlegt að gefa Póst- og 
fjarskiptastofnun heimild í lögum til að grípa mun fyrr inn í með úrskurði þótt eftir 
atvikum sé veitt eitthvað rýmri tímalegt svigrúm áður en lokafrestur 
stofnunarinnar rennur út. Upp getur verið komið slíkt þrátafl milli 
ijarskiptafyrirtækja að frestir til samninga þjóni engum tilgangi. Akvæði 
frumvarps til laga um Póst og ijarskiptastofnun um bráðabirgðaákvörðun eru ekki 
fullnægjandi í þessu sambandi.

í níunda lagi virðist Póst- og ijarskiptastofnun í f-lið 8. gr. frumvarpsins vera 
veitt heimild til að leggja kvaðir í samkeppnislegu tilliti á fjarskiptafyrirtæki sem 
eru með umtalsverða markaðshlutdeild sem miða að því að takmarka 
markaðsstöðu þeirra, sbr. athugasemd 5. Slíka heimild er eðlilegt að veita 
stofnuninni gagnvart markaðsráðandi fyrirtæki eins og Landssíma Islands hf. en 
engin ástæða er að veita stofnuninni slíka heimild gagnvart fyrirtæki eins og TALi 
þótt það nái umtalsverðri markaðshlutdeild sem er almennt eingöngu 25% 
markaðar skv. 24. gr. frumvarpsins.

í þessu sambandi verður einnig að hafa í huga að frumvarpið gerir ráð fyrir því 
að samgönguráðherra fari með yfirstjóm fjarskiptamála, sem í sjálfu sér er 
eðlilegt, en samhliða frumvarpinu er ekki lagt fram fmmvarp til breytinga á lögum 
til að fela öðrum en samgönguráðherra að fara með eignaraðild ríkissjóðs að 
Landssíma íslands hf., sbr. athugasemd 3 hér á eftir. A fjarskiptamarkaði hafa 
keppinautar Landssíma íslands hf. gagnrýnt tengsl viðkomandi fagráðuneytis og 
fyrirtækisins, sbr. álit samkeppnisráðs frá 2. desember 1999 nr. 11/1999 um 
samspil reglugerðarvalds ráðherra og eignarráða í fyrirtækjum í
samkeppnisrekstri. í framangreindu áliti er núverandi fyrirkomulag harðlega 
gagnrýnt þar sem það sé samkeppnishamlandi auk þess sem efast er um að það sé 
samræmanlegt þeim kröfum sem gerðar eru til stjómvalda á grundvelli EES- 
samningsins og afleidds réttar a f honum. Vekur TAL athygli á því að áætlanir 
ríkisstjómarinnar um sölu Landssíma íslands hf. á næstu misserum og það 
mikilvægi sem ríkisstjómin tengir áætlununum gera það enn brýnna en áður að 
láta eignaraðild að Landssíma Islands hf. ekki vera í höndum aðila sem fer með 
almennt reglugerðarvald og margs konar ákvarðanavald á því samkeppnissviði

sem Landssími íslands hf. starfar. Samkeppnin er að stíga sín fyrstu skref á þessu 
sviði og óbreytt staða næstu misseri væri óþolandi.

í þessu sambandi verður jafnframt að hafa í huga frumvarp til laga um Póst- 
og fjarskiptastofnun en samkvæmt því er verulegt vald fært í hendur Póst- og 
ijarskiptastofnunar til að hafa samkeppniseftirlit á fjarskiptamarkaði. Getur þetta 
verið a.m.k. fyrsta skrefíð til að taka þessi mál undan lögsögu 
Samkeppnisstofnunar sem hefur að mati samgönguráðherra gengið o f hart fram 
gagnvart Landssíma íslands hf., sbr. ummæli sem samgönguráðherra lét falla í 
ræðu við setningu Samvinnuháskólans á Bifröst 29. ágúst 1999 um að 
Samkeppnisstofnun hafí vegið að Landssíma íslands hf. og að umræðan virðist 
stundum snúast um það að koma Landssíma íslands hf. á kné með aðstoð 
samkeppnisyfirvalda og lækka þannig verðgildi hans. Einnig má í þessu sambandi 
vísa til ummæla sem fyrrverandi samgönguráðherra, Halldór Blöndal, lét falla í 
umræðum sem fram fóru á Alþingi 22. október 1999 um frumvarp Samfylkingar 
til laga um breytingu á samkeppnislögum, m.a. um vanhæfni embættismanna 
Samkeppnisstofnunar til að fjalla um mál Landssíma Islands hf., um að 
Samkeppnisstofnun væri ekki þess trausts verð og að hún hefði staðið í vegi 
framþróunar í Ijarskiptum með úrskurðum sínum í málefnum Landssíma Islands 
hf.

Verður ekki annað séð samkvæmt þessu en að frumvörp til laga um fjarskipti 
og til laga um Póst- og fjarskiptastofnun stefni að talsverðu leyti að því að vemda 
stöðu Landssíma íslands hf. á ijarskiptamarkaði á kostnað samkeppnisaðila hans
a.m.k. að því leyti sem unnt er við óhjákvæmilega lögfestingu reglna sem leiðir af 
aðild íslands að samningnum um Evrópska efnahagssvæðið. Verður í þessu 
sambandi að hafa í huga það sem fram kemur í almennum athugasemdum við 
frumvarp til laga um Póst- og Ijarskiptastofnun að á byrjunarskeiði hins frjálsa 
Ijarskiptamarkaðar sé staða samkeppnisaðila mjög ójöfn. Fyrrverandi 
einkaleyfíshafi hafi í krafti fyrri ijárfestinga sinna og uppbyggingar 
yfirburðarstöðu á markaðinum og myndi, ef ekki væru gerðar ráðstafanir af hálfu 
stjómvalda, eiga auðvelt með að brjóta niður tilraunir til samkeppni. A Evrópska 
efnahagssvæðinu séu stjómvöld meðvituð um þessa stöðu og hafí með 
tilskipunum og reglugerðum reynt að draga úr aðstöðumuninum með því t.d. að 
leggja á fjarskiptaíyrirtæki með umtalsverða markaðsstöðu ýmsar skyldur sem 
yrðu taldar óeðlilegar á flestum öðmm sviðum atvinnulífs. Samkeppnismál á 
ljarskiptasviðinu taki því á sig sérstakan blæ á breytingarskeiðinu sem standi frá 
lokum einkaleyfistímans þar til eðlileg samkeppni sé komin á. Fyrrgreind stefna 
fmmvarpa til laga um fjarskipti og til laga um Póst- og ijarskiptastofnun er ekki í 
samræmi við þessi viðhorf.

Um 1. gr.
2. TAL fagnar því að í 1. gr. frumvarpsins skuli verið tekið sérstaklega fram að 

markmið laganna sé að efla samkeppni á ljarskiptamarkaði. Sambærilega 
stefnuyfirlýsingu er ekki að fínna í núgildandi lögum um fjarskipti. 
Stefnuyfirlýsingin er í anda þeirra tilskipana sem gilda á Evrópska 
efnahagssvæðinu um fjarskiptamál og sem fmmvarpið er samið með hliðsjón af 
samkvæmt 5. mgr. 1. gr. þess. Telur TAL að stefnuyfirlýsingin muni skipta miklu 
við beitingu og túlkun laganna og reglna sem verða settar samkvæmt þeim.

Um 2. gr.
3. 2. gr. frumvarpsins kveður á um að samgönguráðherra fari með yfirstjóm

ijarskipta. Er það eðlilegt. TAL hefur hins vegar áhyggjur af því að 
samgönguráðherra er jafnframt falið samkvæmt 2. mgr. 6. gr. um stofnun 
hlutafélags um rekstur Póst- og símamálastofnunar nr. 103/1996 að fara með 
eignaraðild ríkissjóðs að Landssíma íslands hf. Þannig hefur samgönguráðherra 
bæði með höndum æðstu yfirstjóm þess félags og um leið það hlutverk að setja 
almennar leikreglur fyrir fyrirtæki á markaðinum.

í slíku felst að samgönguráðherra er falið það hlutverk að lögum að setja 
nánari reglur um margvísleg atriði sem lúta að rekstri fyrirtækja á 
fjarskiptamarkaðinum sem em í samkeppni við Landssíma Islands hf. og taka 
ákvarðanir um málefni þeirra. Býður framangreint fyrirkomulag þeirri hættu heim 
að ákvarðanir og stjómvaldsreglur samgönguráðherra taki fyrst og fremst mið af 
hagsmunum Landssíma íslands hf. umfram aðra. Það verður að teljast í hæsta 
máta óeðlilegt að sami aðili eigi bæði að fara með æðsta vald í fyrirtæki sem 
hluthafi og setja síðan almennar leikreglur sem gilda eiga fyrir alla aðila á 
samkeppnismarkaði. Jafnframt gegnir samgönguráðherra því hlutverki samkvæmt 
lögum um Póst- og fjarskiptastofnun nr. 147/1996 og fmmvarpi til laga um Póst- 
og Ijarskiptastofnun, 240. mál, heildarlög, að fara með yfirstjóm Póst- og 
fjarskiptastofnunarinnar og skipa yfirmann hennar auk nefndarmanna í 
Urskurðamefnd Ijarskipta- og póstmála.

í þessu sambandi er rétt að hafa í huga að ákvæði stjómsýslulaga taka ekki til 
setningar reglugerða og því veita þau lög ekki sama aðhald og þegar um einstakar 
stjómvaldsákvarðanir er að ræða. Það getur einnig veitt gífurlegt 
samkeppnisforskot að hafa undir höndum upplýsingar um að tilteknar 
stjómvaldsreglur séu í undirbúningi. Verður jafnframt að hafa í huga að hlutverk 
hæfisreglna stjómsýsluréttar er ekki aðeins að koma í veg fyrir að ómálefnaleg 
sjónarmið hafi áhrif á efni stjómvaldsákvarðana heldur er þeim einnig ætlað að 
stuðla að því að almenningur og aðilar máls geti treyst því að stjómvöld Ijalli um 
mál á hlutlægan hátt. Framangreind aðstaða er til þess fallin að verka letjandi á 
samkeppni.

í reglugerð nr. 96/1969 um Stjómarráð íslands er gert ráð fyrir þeirri 
meginreglu að ijármálaráðherra fari með eignir ríkisins, þ.á.m. hlutabréf og 
fyrirsvar þeirra vegna, m.a. að því er tekur til stjómar fyrirtækja í eigu ríkisins að 
hluta eða öllu leyti. Þannig er með því að fela fjármálaráðherra að fara með 
hlutabréf í Landssíma íslands hf. unnt að koma í veg fyrir að samgönguráðherra 
fari bæði með eignarráð Landssíma Islands hf. og setji reglur á því sviði sem 
félagið starfar á.

Meðal annars á grundvelli ofangreindra sjónarmiða sendi Verslunarráð Islands 
Samkeppnisstofnun erindi, dags. 12. nóvember 1997, og óskaði eftir áliti 
samkeppnisráðs á því hvort sú tilhögun að ráðherra fari bæði með eignarráð í 
samkeppnisfyrirtækjum og framkvæmdarvald (reglugerðarvald) á viðkomandi 
sviði geti torveldað samkeppni og gert aðgang nýrra aðila inn á markað erfiðari.

Vegna erindisins gaf samkeppnisstofnun út álit nr. 11/1999 um samspil 
reglugerðarvalds ráðherra og eignarráða í fyrirtækjum í samkeppnisrekstri. I áliti 
samkeppnisráðs er vísað til þess að í nóvember 1997 gaf fjármálaráðuneytið út 
sérstaka stefnu ríkisstjómarinnar um ijárhagslegan aðskilnað í rekstri 
ríkisstofnana, m.a. til að „stuðla að jafnrœði í samkeppni einkajyrirtœkja og 
ríkisstofnana". Telur samkeppnisráð það ljóst að fjárhagslegur aðskilnaður í 
rekstri opinberra fyrirtækja nái ekki að jafna fullkomlega þann mun sem er á

aðstöðu opinbers fyrirtækis og einkafyrirtækis til samkeppni á markaði. Komi þar 
fyrst og fremst til sú staða sem fjallað var um að ofan. Þá stöðu verði að telja 
óheppilega almennt séð í samkeppnislegu tilliti. í því sambandi skipti ekki máli 
hvort unnt sé að sýna fram á einhver sérstök tilvik þar sem trúnaðar gagnvart 
keppinautum hins opinbera fyrirtækis hafí ekki verið gætt o.s.frv. Það sé aðstaðan 
sem slík sem skapi vanda.

Bendir samkeppnisráð í álitinu sem dæmi á það að keppinautur Landssíma 
íslands hf. hafí gagnrýnt tengsl viðkomandi fagráðuneytis og fyrirtækisins. A 
ijarskiptamarkaði hafí, í því skyni að koma á virkri samkeppni, þurft að setja 
fjölmargar reglur og leysa úr margvíslegum ágreiningi, m.a. á milli Landssíma 
Islands hf. og annarra fyrirtækja sem keppa á markaðinum. Eignarhald ríkisins á 
Landssíma íslands hf. sé í höndum samgönguráðherra sem jafnframt setji 
almennar stjómvaldsreglur fyrir markaðinn í heild og leggi fram lagafmmvörp á 
þessu sviði. Samkeppnisráð telji að tengsl milli samgönguráðherra og ráðuneytis 
hans annars vegar og fýrirtækis í umsjá hans hins vegar geti almennt skapað 
tortryggni keppinauta um jafna stöðu þeirra. Slík tortryggni ein sér sé til þess 
fallin að hamla virkri samkeppni.

I tengslum við fjarskiptamarkaðinn sérstaklega taldi samkeppnisráð ástæðu til 
að benda á að í raun sé álitamál hvort sú staða, að sami ráðherra fari annars vegar 
með eignarhald ríkisins í fj arskiptafyrirtæki þess og hins vegar með almennt 
reglugerðar- og stjómsýsluvald á markaðinum, sé samrýmanlegt þeim kröfum sem 
gerðar em til stjómvalda á gmndvelli EES-samningsins og afleidds réttar af 
honum. í því sambandi vísaði samkeppnisráð m.a. til máls þar sem norskum 
stjómvöldum var send formleg tilkynning frá Eftirlitsstofnun EFTA í mars s.l. 
sem norsk stjómvöld svömðu með bréfi í júní s.l. vegna stöðu norskra stjómvalda 
gagnvart Telenor, fyrrum ríkiseinokunarfyrirtæki í Noregi á ijarskiptamarkaði.

Tekur samkeppnisráð fram í álitinu að það telji að mikilvægt sé fyrir virkt og 
eðlilegt samkeppnisumhverfí að allir aðilar á markaði geti treyst því að hinar 
almennu leikreglur, sem fyrirtæki á markaðinum verða að lúta, séu settar án tillits 
til hagsmuna eins fyrirtækis umfram önnur. Jafn mikilvægt sé að aðilar geti treyst 
því að ríkisfyrirtæki sem þátt tekur í samkeppni á markaði búi ekki fyrirfram yfír 
vitneskju um væntanlegar nýjar eða breyttar stjómvaldsreglur sem áhrif hafa á 
rekstur fýrirtækja á markaðinum. Má í þessu sambandi benda á að Bryndís 
Hlöðversdóttir, alþingismaður, lýsti því yfír á útvarpsstöðinni Bylgjunni 29. 
nóvember 1999 í sambandi við samkeppniságreining á ijarskiptamarkaði og 
flutning valds til Póst- og fjarskiptastofnunar, að samgönguráðherra hafi ítrekað 
dregið taum Landssíma íslands hf. í stað þess að vera hlutlaus ráðherra allra 
fjarskiptafýrirtækja og að það séu ekki vönduð vinnubrögð. Hvort sem það er rétt 
eða ekki vekur þetta athygli á þeirri einstaklega óheppilegu stöðu sem uppi er og 
sem mun halda áfram að óbreyttum fmmvarpi og lögum.

Fjallar samkeppnisráð í álitinu um leiðir og sjónarmið til að koma í veg fyrir 
framangreinda stöðu. Beinir samkeppnisráð því áliti til ríkisstjómarinnar að hún 
láti kanna möguleika þess að taka fýrirkomulag á eignarhaldi ríkisins á 
fyrirtækjum í samkeppnisrekstri til endurskoðunar þar sem höfð verði hliðsjón af 
sjónarmiðum álitsins. Hvetur TAL Alþingi eindregið til að kynna sér vel þá 
umfjöllun og finna leiðir til að gera breytingar á lögum, samfara setningu nýrra 
heildarlaga um fjarskipti, sem tryggja að eignarráð Landssíma íslands hf. og 
yfirstjóm Ijarskipta séu ekki í höndum sama aðila.

í frétt Morgunblaðsins 8. desember 1999 tekur samgönguráðherra sjálfur undir 
að óhjákvæmilegt sé að gerð verði breyting á hlutverki ráðherra í takt við álit 
samkeppnisráðs þar sem fyrirkomulagið geti valdið tortryggni. Ráðherra bendir á 
að málið muni leysast gagnvart Landssíma íslands hf. á þann hátt að hann verði 
seldur. TAL getur ekki tekið undir þetta. í fyrsta lagi hefur Alþingi ekki tekið 
ákvörðun um það hvort, hvenær, hvemig og að hvaða leyti Landssími Islands hf. 
verði seldur. í öðru lagi þá er ljóst að þótt ríkisstjómin stefni að slíkri sölu á næstu 
misserum þá mun það tímabil sem mun líða fram að mögulegri sölu vera mjög 
viðkvæmt samkeppnislega vegna ástands á ijarskiptamarkaði þar sem samkeppnin 
er að stíga sín fyrstu skref. E f fmmvarp til laga um fjarskipti verður samþykkt án 
samfara lagabreytinga verður samgönguráðherra í þeirri stöðu annars vegar að 
bera ábyrgð á sölu Landssíma íslands hf. á sem hagstæðustu kjömm fyrir 
ríkissjóð. Hefur komið fram að ríkisstjómin telji þetta vera eitt mikilvægasta 
verkefni kjörtímabilsins. Ljóst er að mikið er í húfi og er það verulega til þess 
fallið að skapa hættu á að samgönguráðherra grípi til athafna á næstu misserum 
sem eru til þess fallnar að auka eða viðhalda verðmæti Landssíma Islands hf. á 
kostnað keppinauta hans, sbr. fyrrgreind ummæli samgönguráðherra í ræðu við 
setningu Samvinnuháskólans að Bifröst. Hins vegar verður samgönguráðherra 
áfram í þeirri stöðu að fara með yfirstjóm ijarskiptamála. Mun þetta skapa enn 
meiri tortryggni á íjarskiptamarkaði á þessu tímabili en verið hefur sem mun 
hamla þróun samkeppni á þessu mikilvæga sviði. Þannig telur TAL að fyrirhuguð 
sala Landssíma íslands hf. mæli enn frekar með því að nauðsynlegar breytingar 
verði gerðar á lögum að þessu leyti samfara setningu nýrra heildarlaga um 
Ijarskipti.

Um 3. gr.
4. Tal telur að skilgreina þurfi ensku hugtökin „access provider" og „service 

provider" í 3. gr. frumvarpsins. Fjarskiptafyrirtæki tengjast með ýmsum hætti á 
Ijarskiptamarkaðinum þegar fjarskipti fara milli kerfa þeirra, m.a. gegnum 
samtengisamninga, og gegna ýmsum stöðum gagnvart notendum Ijarskipta. 
Framangreind hugtök eru mikið notuð í alþjóðlegu lagaumhverfi til að skýra stöðu 
tj arsk iptaíýri rtækj a gagnvart ijarskiptum sem tengjast fleiri en einu 
íjarskiptafyrirtæki. TAL telur því mikilvægt að íslensk Ijarskiptalög hafi að 
geyma skilgreiningar á þessum hugtökum.

Um 8. gr.
5. TAL telur að bæta beri inn ákvæði um það í 8. gr. frumvarpsins að Póst- og 

fjarskiptastofnun skuli við setningu skilyrða fyrir rekstrarleyfi gæta jafnræðis 
þannig að þeir aðilar sem hljóta ný rekstrarleyfi hljóti þau ekki á hagstæðari 
forsendum en þeir sem þegar hafa hlotið leyfin. I 6. gr. frumvarpsins kemur fram 
um þau skilyrði sem Póst- og fjarskiptastofnun setur um almennar heimildir að 
þau skuli vera hlutlæg, skýr og þannig að jafnræðis sé gætt. í 8. gr. kemur fram að 
stofnunin geti sett sérstök skilyrði fyrir rekstrarleyfi, eitt eða fleiri, til viðbótar 
skilyrðum sem fylgja almennum heimildum, sbr. 6. gr. Er vandséð hvers vegna 
skilyrði samkvæmt 8. gr. ættu ekki eins og skilyrði skv. 6. gr. að vera hlutlæg, 
skýr og þannig að jafnræðis sé gætt. Til að fyrirbyggja ágreining um þetta telur 
TAL rétt að taka það sérstaklega fram í 8. gr. að svo skuli vera.

I d-lið 8. gr. kemur fram að Póst- og ijarskiptastofnun geti sett sérstakt skilyrði 
fyrir rekstrarleyfi um hámarksgildistíma Ieyfis. TAL telur að með sama hætti

skuli veita stofnuninni heimild til að kveða á um lágmarksgildistíma leyfis.
í f-lið 8. gr. frumvarpsins kemur fram að Póst- og fjarskiptastofnun geti sett 

sérstakt skilyrði fyrir rekstrarleyfi um kröfur til rekstrarleyfishafa með 
umtalsverða markaðshlutdeild sem tryggja eiga samtengingu eða takmörkun á 
umtalsverðri markaðsstöðu. TAL telur þetta ákvæði vera óskýrt að því er varðar 
„takmörkun á markaðsstöðiT en það hlýtur að miða að því að leggja kvaðir á slíkt 
fyrirtæki í samkeppnislegu tilliti. Gæti þetta þannig tengst 1. mgr. 7. gr. en þar er 
kveðið á um að Póst- og fjarskiptastofnun sé heimilt að krefjast þess að 
einstaklingar eða lögaðilar sæki um rekstrarleyfi þegar leggja þarf á sérstakar 
skyldur vegna almennra samkeppnisreglna og leyfishafi hefur umtalsverða 
markaðshlutdeild að því er varðar almenn íjarskiptanet og almenna 
fjarskiptaþjónustu. TAL leggst eindregið gegn því að Póst- og fjarskiptastofnun 
verði þannig veitt heimild til að leggja kvaðir í samkeppnislegu tilliti sem miða að 
því að takmarka markaðsstöðu fyrirtækja sem eru með umtalsverða 
markaðshlutdeild. Slík heimild á eingöngu við fyrirtæki sem eru með
markaðsráðandi stöðu eins og Landssími íslands hf. Engin ástæða er hins vegar til 
þess gefa Póst- og Ijarskiptastofnun slíka heimild gagnvart TALi þótt það öðlist 
umtalsverða markaðshlutdeild sem er almennt eingöngu 25% markaðar skv. 25. 
gr. frumvarpsins. TAL mælir eindregið með að ákvæði bæði 7. og 8. gr. verði 
endurskoðuð með tilliti til þessa.

Um 12. gr.
6. í 12. gr. frumvarpsins er kveðið á um heimild Póst- og fjarskiptastofnunar til 

að breyta skilyrðum í almennum heimildum og leyfisbréfum þegar það er 
óhjákvæmilegt vegna lögfestingar reglna sem leiðir a f aðild Islands að 
samningnum um Evrópska efnahagssvæðið. Þar sem slíkar breytingar geta verið 
afar íþyngjandi fyrir ijarskiptafyrirtæki telur TAL rétt að árétta í greininni að 
slíkar breytingar geti leitt til skaðabótaskyldu ríkissjóð samkvæmt almennum 
skaðabótareglum.

Um 21. gr.
7. 21. gr. frumvarpsins fjallar um innlenda reikisamninga. Þar er gert ráð fyrir 

því að við ákveðnar aðstæður, sem nánar er lýst í greininni, skuli farsímafyrirtæki 
sem veita almenna farsímaþjónustu eiga aðgang að almennum farsímanetum 
annarra farsímafyrirtækja. Er það gert að skilyrði í þessu sambandi að um sé að 
ræða staði þar sem ekki verði ráðist í uppsetningu og rekstur farsímastöðvar, 
vegna eðlis eða umfangs Ijárfestingar, eða þar sem aðstæður til uppsetningar og 
rekstrar farsímastöðvar séu sérstaklega erfiðar, s.s. vegna náttúrulegra aðstæðna. I 
athugasemdum við greinina í frumvarpinu kemur fram að dæmi um aðstæður sem 
gætu talist sérstaklega erfiðar er það e f umhverfis- og skipulagslöggjöf væri 
hindrun fyrir frekari uppbyggingu farsímanets.

TAL fagnar þessu ákvæði og telur að það muni koma sér vel fyrir íbúa á 
landsbyggðinni en ákvæðið auðveldar að þeir einnig geti notið hagræðis 
samkeppninnar. TAL telur hins vegar að gildissvið ákvæðisins verði að 
einskorðast við landsbyggðina enda eru þær aðstæður sem ákvæðið lýsir fyrst og 
fremst fyrir hendi þar. Til að fyrirbyggja að ágreiningur komi upp um það telur 
TAL rétt að taka það sérstaklega fram í lögunum eða greinargerð með þeim að 
ákvæðið eigi eingöngu við staði á landsbyggðinni en ekki á höfuðborgarsvæðinu 
eða á öðrum þéttbýlissvæðum á suðvesturhluta landsins.



Slík takmörkun er eðlileg samkvæmt almennum samkeppnis- og 
jafnræðissjónarmiðum. Landssími íslands hf. gat byggt upp GSM-kerfí sitt og 
greitt niður stofnkostnað í skjóli einokunar og hefur haldið áfram uppbyggingu og 
rekstri þess í skjóli einstæðrar yfirburðarstöðu á markaði. Þegar Póst- og 
fjarskiptastofnun veitti hinn 23. júlí 1997 að undangengnu útboði, sem 
samgönguráðuneytið stóð fyrir, TALi rekstrarleyfi til að eiga og reka GSM 
farsímakerfi á íslandi í erfíðri samkeppni við fyrirliggjandi farsímakerfi 
Landssímans, nú Landssíma íslands hf., fylgdi sú kvöð um uppbyggingu kerfísins 
að fyrsta áfanga þess skyldi vera lokið fyrir 1. maí 1998 og ná til svæðis frá 
Akranesi til Selfoss, sbr. meðfylgjandi bréf stofnunarinnar, dags. 19. september 
1997. Hefur TAL nú lokið þessari uppbyggingu og hefur haft a f því umtalsverðan 
kostnað. Hefur TAL ekki í einu einasta tilviki fengið aðstöðu í íjarskiptavirkjum 
Landssími íslands hf. enda hefur Landssími íslands hf., sem er undir æðstu 
yfírstjóm samgönguráðherra, verið tregt til að veita slíka aðstöðu, a.m.k. með 
hæfílegum skilmálum, og ekki gert innlenda reikisamninga við TAL. Blasir við 
að það myndi verulega raska samkeppnisstöðu TALs og vera í andstöðu við 
almenn jafnræðissjónarmið ef nýjum aðila yrði nú leyft að gera reikisamninga á 
fyrrgreindu svæði við Landssíma íslands hf. eða TAL og gæti þannig hafið rekstur 
GSM farsímakerfís án þess að hafa sama eða svipaðan stofnkostnað og var lagður 
á TAL sem kvöð við veitingu rekstrarleyfis til þess. Vekur TAL í því sambandi 
athygli á því að skilyrði frumvarpsins eru að vissu leyti opin og teygjanleg um þá 
staði þar sem heimilt er að gera slíka reikisamninga, svo sem orðin eðli eða 
umfang ijárfestingar og að umhverfís- og skipulagslöggjöf sé hindrun. I 2. lið V. 
kafla almennra athugasemda við frumvarpið er fjallað um innlenda reikisamninga. 
Þar segir að með innlendum reikisamningum sé unnt að koma á virkri samkeppni í 
farsímaþjónustu á öllu landinu. Er bent á að það kunni að vera þjóðhagslega 
hagkvæmt að lágmarka tilkostnað við þjónustu við notendur. Með hliðsjón af 
annars vegar stöðu TALs og hins vegar stöðu á íslenskum farsímamarkaði hlýtur 
að eiga að skilja þetta þannig að með orðunum virk samkeppni á öllu landinu sé 
verið að skírskota til þess að reikisamninga megi gera á landsbyggðinni þar sem 
almennt farsímanet, sem nær sjálfstætt til þéttbýlissvæða, yrði ella ekki sett upp. 
Ummæli um að það kunni að vera þjóðhagslega hagkvæmt að lágmarka tilkostnað 
við þjónustu við notendur má hins vegar skilja þannig að veita eigi nýjum aðilum 
færi á að ná til sömu svæða og TALi var gert að ná til a f eigin rammleik með mun 
lægri tilkostnaði en TALi. Því er mjög mikilvægt að gerðar verði breytingar á 
frumvarpinu sem tryggja að tekið sé tillit framangreindra samkeppnis- og 
j afnræðissj ónarmiða.

I ákvæðinu er gert ráð íyrir að Póst- og ijarskiptastofnun geti ákveðið skilmála 
innlends reikisamnings samkvæmt ofangreindu náist ekki samkomulag milli 
hlutaðeigandi aðila. Er þar rætt um að sá aðili sem óskar eftir aðgangi að almennu 
farsímaneti annars farsímafyrirtækis hafi þegar yfír að ráða eigin almennu 
farsímaneti þar sem því verður við komið að mati Póst- og ijarskipta- 
stofnunarinnar. TAL telur þetta skilyrði vera óskýrt og auk þess óþarft verði farin 
sú leið sem TAL mælir með samkvæmt ofangreindu að láta réttinn til 
reikisamninga ekki ná til suðvesturhluta landsins. Myndi þá sá aðili sem óskaði 
eftir innlendum reikisamningi þurfa að byggja sjálfur upp almennt farsímanet sem 
næði til suðvesturhluta landsins. Verði sú leið hins vegar ekki farin telur TAL 
brýnt að skilgreina betur við hvað er átt með því skilyrði sem um ræðir, þ.e. að 
viðkomandi aðili hafí þegar yfír að ráða almennu farsímaneti þar sem því verður 
við komið, og að það verði tryggt í þeirri skilgreiningu að viðkomandi aðila verði

ekki veitt forskot í samkeppninni við aðra nýja aðila á markaðinum í formi lægri 
stofnkostnaðar.

TAL telur ekki rétt að leggja þá kvöð á farsímafyrirtæki að hleypa öðrum 
aðilum inn á farsímanet sitt með innlendum reikisamningum samkvæmt ákvæðum
21. gr. nema um sé að ræða aðila sem er með markaðsráðandi stöðu eða a.m.k. 
með umtalsverða markaðshlutdeild. Fyrir minni aðila getur kvöðin verið óhóflega 
íþyngjandi og torveldað þeim uppbyggingu rekstrarins og verið þannig 
samkeppnishamlandi. Vekur athygli í þessu sambandi að samgönguráðherra 
sjálfur tók fram í ræðu þar sem hann mælti fyrir frumvarpinu að tilgangur ákvæða 
frumvarpsins um opinn aðgang að ljarskiptanetum sé fyrst og fremst sá að tryggja 
að fjarskiptafyrirtæki með umtalsverða markaðshlutdeild geti ekki útilokað önnur 
fyrirtæki frá markaðinum. Þrátt fyrir það er hvorki markaðsráðandi staða né 
umtalsverð markaðshlutdeild gerð að skilyrði í 21. gr. þannig að greinin leggur 
sömu skilyrði á Landssíma íslands hf. og TAL að þessu leyti sem verður að teljast 
óeðlilegt.

Ákvæði frumvarpsins til bráðabirgða C kveður á um að ákvæði 21. gr. um 
innlenda reikisamninga skuli taka gildi 1. janúar 2001. TAL telur þessa seinkun á 
gildistöku ákvæðanna vera einstaklega óheppilega og getur ekki séð rökin fyrir 
henni. TAL er í þann mund að byggja upp GSM farsímakerfi á íslandi. Er TAL 
eini samkeppnisaðilinn sem komið hefur inn á farsímamarkaðinn og stendur í 
harðri samkeppni við Landssíma íslands hf. um þá viðskiptavini sem eiga enn effir 
að helja farsímanotkun. Næstu tvö til þrjú ár munu skipta sköpum um framtíð 
fyrirtækisins og um leið um framtíð samkeppnisreksturs á farsímamarkaði. Til 
þess að geta tekið að fullu þátt í samkeppninni verður TAL að halda áfram að 
byggja upp dreifikerfi á þessum tíma. E f gildistöku 21. gr. er frestað til 1. janúar 
2001 myndi það hafa í för með sér að ef samningar takast ekki með TALi og 
Landsíma íslands hf. geta hæglega liðið tvö ár frá og með deginum í dag þar til 
TAL getur notið góðs af ákvæðum frumvarpsins um innlenda reikisamninga eftir 
úrskurð Póst- og ijarskiptastofnunar, sé miðað við þá fresti sem frumvarpið gerir 
ráð fyrir í 22., 27. og 28. gr. Yrði TAL þá annað hvort búið að byggja upp 
dreifikerfi sitt að langmestu leyti eða það myndi bíða eftir því að heímildin tæki 
gildi. Myndi þjóðhagslegur tilgangur greinarinnar þannig að verulegu leyti hafa 
farið forgörðum á kostnað virkrar og heilbrigðrar samkeppni og á kostnað notenda 
á landsbyggðinni. Verður ekki séð að nein rök liggi til þess gagnvart Landssíma 
Islands hf. að fresta gildistöku ákvæðisins enda býr félagið enn við einstæða 
yfirburðarstöðu á fjarskiptamarkaði og góða afkomu. Er þessi frestun á gildistöku 
ákvæða 21. gr. í andstöðu við yfirlýsingar samgönguráðherra um að tilgangur 
laganna sé að efla samkeppni og að tilgangur ákvæða um opinn aðgang að 
Ijarskiptanetum sé fyrst og fremst sá að tryggja að ijarskiptafyrirtæki með 
umtalsverða markaðshlutdeild geti ekki útilokað önnur fyrirtæki frá markaðinum.

Um 22. gr.
8. TAL telur að sá tveggja mánaða frestur sem 22. gr. frumvarpsins mælir fyrir 

um til að ná samkomulagi um aðgang að almennum íjarskiptanetum áður en til 
úrskurðar Póst- og fjarskiptastofnunar má koma sé o f langur og mælist til að 
fresturinn verði styttur niður í einn mánuð. Mikilvægt er, til að stuðla að virkri og 
heilbrigðri samkeppni, að fj arskiptafyrirtæki geti ekki tafið uppbyggingu 
samkeppnisrekstrar annars ljarskiptafyrirtækis með því að draga 
samningaviðræður á langinn í skjóli þess að ekkert gerist á meðan þær standa yfir. 
Aðdragandi þess að máli sé vísað til Póst- og ljarskiptastofnunar er oftast þó

nokkur, e f á annað borð eru einhverjar forsendur fyrir samningaumleitunum. 
Samkvæmt 18. gr. verða aðilar t.a.m. að reyna að ná samkomulagi í tvo mánuði 
áður en þeir geta óskað eftir íhlutun Póst- og 1]arskiptastofnunar skv. 22. gr., en 
þann frest telur TAL að þurfí að stytta niður í einn mánuð, sbr. sambærilegt 
ákvæði í 1. mgr. 27. gr. um samkomulag um samtengingu.1 í 
samkeppnisumhverfi er mikilvægt fyrir ijarskiptafyrirtæki að geta brugðist skjótt 
við vegna þróunar á mörkuðum og því verður að hafa fresti stutta til að 
samkeppnisaðili geti ekki hindrað markaðssókn annarra. Með því að gefa 
samkeppnisaðila tækifæri á að draga mál á langinn er honum veitt mjög sterk 
samningsstaða gagnvart þeim sem telur sig ekki geta beðið efltir úrskurði Póst- og 
ljarskiptastofnunarinnar. TAL telur a.m.k. nauðsynlegt að gefa Póst- og 
fjarskiptastofnun heimild í lögum til að grípa mun fyrr inn í með úrskurði þótt eftir 
atvikum sé veitt eitthvað rýmri tímalegt svigrúm áður en lokafrestur 
stofnunarinnar rennur út. Upp getur verið komið slíkt þrátafl milli 
Ijarskiptafyrirtækja að frestir til samninga þjóni engum tilgangi.

í þessu sambandi er rétt að hafa í huga að í frumvarpi til laga um Póst- og 
Jjarskiptastofnun sem hefur verið lagt fram á Alþingi, 240. mál, heildarlög, segir 
að aðili með umtalsverða markaðsstöðu geti tafíð innkomu nýrra aðila á 
markaðinn með því að fresta afgreiðslu á samtengingu, línum eða öðru sem nýir 
aðilar verða að sækja til hans og með því að draga á langinn ákvörðun um 
gjaldtöku fyrir þjónustuna sem þessu tengist. Til að flýta fyrir ákvarðanatöku sé 
Póst- og fjarskiptastofnun í frumvarpinu veitt heimild til að taka ákvarðanir til 
bráðabirgða þegar dráttur á niðurstöðu er líklegur til að valda fjártjóni. I 8. gr. 
frumvarpsins er ijallað um heimild til bráðabirgðaákvörðunar. Segir þar að telji 
Póst- og Ijarskiptastofnun nauðsynlegt að taka ákvörðun í einstökum málum án 
tafar, enda sé hætta á því að dráttur á úrskurði valdi aðilum máls fjártjóni, sé 
stofnuninni heimilt að taka bráðabirgðaákvörðun. Frumvarp til laga um Póst- og 
Ijarskiptastofnun er ekki afgreitt samhliða frumvarpi til laga um fjarskipti eins og 
heppilegra hefði verið. Verði 8. gr. frumvarpsins hins vegar samþykkt má ætla að 
hún veiti Póst- og ijarskiptastofnun heimild til að taka ákvarðanir til bráðabirgða í 
ofangreindum tilvikum án tillits til þeirra lágmarksfresta sem lögin kveða á um. 
Bráðabirgðaákvörðun tryggir hins vegar réttarstöðu þess aðila sem sækir um mun 
síður en endanleg ákvörðun. Sá aðili sem sækir um tæki því mun meiri áhættu 
með að ráðast út í skipulagningu og ijárfestingu á grundvelli hennar en á 
grundvelli endanlegrar ákvörðunar. Heimild til bráðabirgðaákvörðunar gefur 
stjómvaldi fyrst og fremst vald til að taka ákvörðun án þess að gæta að öllum 
formreglum stjómsýsluréttarins, eins og andmælaréttinum. Þótt heimild til töku 
bráðabirgðaákvörðunar verði lögfest telur TAL samt nauðsynlegt að stytta 
framangreindan lágmarksfrest svo að Póst- og fjarskiptastofnun geti kveðið upp 
endanlegan úrskurð um leið og efni standa til þess. Auk þess telur TAL rétt að í 
fmmvarp til laga um fjarskipti sé bætt við grein sem kveður á um að greinar 
laganna sem mæla fyrir um að tilteknir lágmarksfrestir skuli líða áður en til 
úrskurðar Póst- og fjarskiptastofnunar má koma hafí ekki áhrif á heimildir sem 
stofnunin kunni að hafa lögum samkvæmt til að taka bráðabirgðaákvarðanir.

1 í því sambandi er rétt að minnast á að í athugasemdum við  22. gr. í frumvarpinu segir að m álsm eðferð  
ágreinings um opinn netaðgang sé mun einfaldari en m álsm eðferð vegna samtengingar, enda séu 
samningar um aðgang að tilteknum nettengipunkti eða aðgangur að tiltekinni þjónustu yfírleitt mun 
einfaldari en um fangsm iklir samtengingarsamningar. Er því engin þörf á að hafa lengri fresti varðandi 
sam ninga um aðgang en varðandi sam ninga um sam tengingu.

Um 23. gr.
9. í 23. gr. frumvarpsins er mælt fyrir um rétt og skyldu til samtengingar. Þar er 

rætt um að íjarskiptafyrirtæki sem starfrækir almenn Ijarskiptanet og/eða almenna 
ijarskiptaþjónustu og falla undir flokkun samkvæmt greininni skulu eiga rétt á og 
bera skyldu til að semja um samtengingu sín á milli í þeim tilgangi að bjóða fram 
viðkomandi þjónustu. TAL telur mjög brýnt að þau fyrirtæki séu vel afmörkuð 
sem falla undir þetta ákvæði. Ljóst er samkvæmt ákvæðinu að það er ekki skilyrði 
þess að falla undir það að um sé að ræða aðila sem reka almenn ijarskiptanet 
heldur dugar að þeir reki almenna fjarskiptaþjónustu. Ljóst er að viðkomandi aðili 
þyrfti að hafa almenna heimild eða rekstarleyfi Póst- og ijarskiptastofnunar til að 
reka ijarskiptaþjónustuna, sbr. skilgreiningu 3. gr. frumvarpsins á hugtakinu 
ijarskiptafyrirtæki. Samkvæmt frumvarpinu er þannig nægilegt að aðili reki 
almenna fjarskiptaþjónustu með leyfi Póst- og ijarskiptastofnunarinnar til að 
viðkomandi aðili falli undir 23. gr. laganna um rétt og skyldu til samteningar að 
því tilskildu að hann falli undir flokkun greinarinnar. Flokkur b eru fyrirtæki sem 
leigja línur að starfssvæði notenda. Telur TAL að skilgreina þurfi betur hvaða 
fyrirtæki geta fallið undir þennan flokk enda mikilsvert eins og fyrr segir að 
afmarka þann hóp fyrirtækja skýrt sem fallið geta undir 23. gr.

í 2. mgr. 23. gr. frumvarpsins er fortakslaust kveðið á um að tæknileg og 
viðskiptaleg atriði í samningi skulu vera háð samkomulagi milli aðila. Þetta er 
ekki í samræmi við frumvarpið að öðru leyti sem gerir ráð fyrir milligöngu Póst- 
og fjarskiptastofnunar sem getur m.a. ákveðið skilmála fyrir samtengingu, sbr. 27. 
og 28. gr. frumvarpsins. í athugasemdum við greinina í frumvarpinu kemur fram 
að í henni sé minnt á þá meginreglu að samtengisamningar eigi að vera frjálsir og 
á forræði tjarskiptafýrirtækjanna sem að þeim standa. Til að koma í veg fyrir 
allan misskilning telur TAL rétt að hnýta fyrirvara við 2. mgr. 23. gr. 
frumvarpsins þannig að hún verði með þessum hætti: „Tæknileg og viðskiptaleg 
atriði skulu vera háð samkomulagi milli aðila, sbr. þó 27. og 28. gr.”.

Um 24. gr.
10. í 2. mgr. 24. gr. er kveðið á um að fyrirtæki teljist hafa umtalsverða 

markaðshlutdeild þegar það hefur að jafnaði meira en 25% hlutdeild ákveðins 
hluta Ijarskiptamarkaðar á því landsvæði þar sem því er heimilt að starfa. I 
athugasemdum við greinina kemur fram að skilgreiningin á fyrirtæki með 
umtalsverða markaðshlutdeild sé í samræmi við 3. tölul. 4.gr. 
samtengingartilskipunar 97/33/EB. Hvorki í 2. mgr. 24. gr. né í tilskipuninni 
kemur fram hvort hlutdeild ákveðins hluta Ijarskiptamarkaðar skuli miðuð við 
Ijölda notenda á markaðnum eða fjölda mögulegra notenda á markaðnum. Telur 
TAL rétt að Alþingi taki a f skarið í þessu við setningu nýrra ijarskiptalaga með 
því að ákveða hvort eigi að gilda. Telur TAL eðlilegra að miða við fjölda 
mögulegra notenda á ákveðnum hluta ljarskiptamarkaðar í Ijósi þeirrar öru 
þróunar sem er á fjarskiptamarkaði enda er það sá fjöldi sem fyrst og fremst segir 
til um markaðinn og stöðu ijarskiptafyrirtækja á honum.

Um 25. gr.
11.TAL telur heppilegra að nota orðið samtengisamningar en orðið 

samtengingarsamninga um þá samninga sem um ræðir, sbr. t.d. orðin tengigjöld 
og tengibúnaður. Er orðið samtengisamningur það orð sem aðilar markaðarins 
nota, sbr, samtengisamning milli Landssíma íslands hf. og TALs, dags. 24. 
nóvember 1999.

TAL telur nauðsynlegt, m.a. í ljósi úrskurðar úrskurðamefndar Póst- og 
fjarskiptastofnunar í máli Landssímans hf. gegn TALi, dags. 22. september 1999, 
þar sem tiltekið efnisatriði samtengisamnings sem Póst- og ijarskiptastofnun hafði 
ákveðið var talið íþyngjandi kvöð fyrir Landssíma íslands hf. sem verði ekki lögð 
á félagið nema samkvæmt skýrri lagaheimild, að í 25. gr. sé annað hvort kveðið á 
um þau atriði sem að lágmarki eiga að koma fram í samtengisamningum milli 
tveggja fjarskiptafyrirtækja eða að Póst- og íjarskiptastofnun sé falið að kveða á 
um skilmála slíkra samninga, m.a. um það til hvaða þjónustu þeir ná. Virðist 
síðamefnda leiðin vera mun vænlegri að mati TALs og meir í anda fyrirliggjandi 
frumvarps. í 2. tölul. 1. mgr. 26. gr. frumvarpsins um viðmiðunartilboð kemur 
fram að Póst- og ijarskiptastofnun sé heimilt að setja reglur um hvert skuli vera 
efni samtengisamninga og viðmiðunartilboðs. Með hliðsjón af því að frumvarpið 
kveður á um það í 4. mgr. 1. gr. að lögin séu samin með hliðsjón af tilskipunum 
sem gilda á Evrópska efnahagssvæðinu um ijarskiptamál og með hliðsjón af 
þátttöku íslands í Evrópska efnahagssvæðinu telur TAL ljóst að reglur sem Póst- 
og fjarskiptastofnun setur um þetta verði að taka mið af þeim viðmiðum sem um 
þetta er að fmna í EES tilskipunum. Heimildin í 2. tölul. 1. mgr. 26. gr. 
frumvarpsins nær hins vegar eingöngu til fyrirtækja sem starfrækja almenn 
ijarskiptanet og/eða almenna ijarskiptaþjónustu á sviði talsíma í fastaneti og 
leigulína og njóta umtalsverðrar markaðshlutdeildar. TAL telur að fela þurfi Póst- 
og ijarskiptastofnun með sambærilegum hætti að kveða á um efni 
samtengisamninga annarra íjarskiptafyrirtækja. Telur TAL mikilvægt að kveðið 
verði á um skyldu en ekki heimild Póst- og fjarskiptastofnunar til að gera þetta í 
báðum tilvikum og að kveðið verði á um tímamörk í þessu sambandi, eigi síðar en 
þremur mánuðum frá gildistöku laganna. TAL telur að í ljósi fyrrgreinds 
úrskurðar úrskurðamefndar Póst- og fjarskiptastofnunar sé mjög brýnt að vald 
Póst- og fj arskiptastofnunar til að kveða á um einstök efnisatriði 
samtengisamninga sé mun skýrari en núverandi heimild í 26. gr. gerir ráð fyrir. 
TAL telur að heimild Póst- og fjarskiptastofnunar samkvæmt 28. gr. frumvarpsins 
til að taka ákvörðun um skilmála fyrir samtengingu með hliðsjón af ákvæðum VI. 
kafla frumvarpsins alls ekki vera nægileg í þessu sambandi í ljósi fyrrgreinds 
úrskurðar heldur þurfi Póst- og íjarskiptastofnun að vera veitt víðtækt vald til að 
setja reglur í þessu sambandi. Annars er hætt við að úrskurðamefndin úrskurði 
aftur að Póst- og íjarskiptastofnun geti ekki kveðið á um íþyngjandi skilmála 
samtengisamninga með hliðsjón af reglum á Islandi og á Evrópska 
efnahagssvæðinu án skýrrar lagaheimildar. Væri sú staða mjög slæm þar sem 
flestir skilmálar samtengisamninga fela í sér íþyngjandi kvöð fyrir annan aðilann. 
Leggur TAL til að skyldan verði orðuð svo að Póst- og fjarskiptastofnun skuli 
með hliðsjón af íslenskri löggjöf og þeim reglum sem gilda á Evrópska 
efnahagssvæðinu setja reglur innan þriggja mánaða frá gildistöku laganna um 
hvert skuli vera efni samtengisamninga. Stofnunin gæti svo tekið ákvarðanir á 
grundvelli reglnanna í einstökum tilvikum og breytt reglunum í samræmi við 
þróun í íslenskum og evrópskum réttarreglum.

Um 26. gr.
12. TAL telur nauðsynlegt að skilgreina betur hugtakið kostnaður í 1. tl. 1. mgr. 

26. gr. frumvarpsins. TAL telur heppilegast að nota sams konar viðmið og fram 
koma í Commission Recommendation on Interconnection in a liberalised 
telecommunications market frá 15. október 1997, C(97) 3148, Part 1 um 
Interconnection Pricing, Explanatory memorandum.

Auk þess er vísað til athugasemda 11.

Um 28. gr.
13. TAL telur að sá þriggja mánaða frestur sem 1. mgr. 28. gr. frumvarpsins mælir 

fyrir um til að ná samkomulagi um skilmála samtengingar við sáttameðferð Póst- 
og fjarskiptastofnunarinnar áður en til úrskurðar stofnunarinnar má koma sé of 
langur og mælist til að fresturinn verði styttur niður í tvo mánuði. Mikilvægt er, 
til að stuðla að virkri og heilbrigðri samkeppni, að fjarskiptafyrirtæki geti ekki 
tafið uppbyggingu samkeppnisrekstrar annars fj arskiptafyrirtæki s með því að 
draga samningaviðræður á langinn í skjóli þess að ekkert gerist á meðan þær 
standa yfir. Samkvæmt 1. mgr. 27. gr. verður að líða mánuður án þess að 
samkomulag náist með aðilum áður en hvor aðili fyrir sig getur leitað til Póst- og 
íjarskiptastofnunar. E f 1. mgr. 28. gr. kveður á um þriggja mánaða frest getur 
samkeppnisaðili tafið nauðsynlega samtengingu um a.m.k. fjóra mánuði en það er 
allt of langur tími. í samkeppnisumhverfi er mikilvægt fyrir fjarskiptafyrirtæki að 
geta brugðist skjótt við vegna þróunar á mörkuðum og því verður að hafa fresti 
stutta til að samkeppnisaðili geti ekki hindrað markaðssókn annarra. Með því að 
gefa samkeppnisaðila tækifæri á að draga mál á langinn er honum veitt mjög sterk 
samningsstaða gagnvart þeim sem telur sig ekki geta beðið eftir úrskurði Póst- og 
fjarskiptastofnunarinnar. TAL telur a.m.k. nauðsynlegt að gefa Póst- og 
fjarskiptastofnun heimild í lögum til að grípa mun fyrr inn í með úrskurði þótt eftir 
atvikum sé veitt eitthvað rýmri tímalegt svigrúm áður en lokafrestur 
stofnunarinnar rennur út. Upp getur verið komið slíkt þrátafl milli 
fjarskiptafyrirtækja að ffestir til samninga þjóni engum tilgangi.

Um heimild Póst- og fjarskiptastofnunar til að taka bráðabirgðaákvörðun 
vísast til athugasemdar 8.

Auk þess er vísað til athugasemda 11.

Um 29. gr.
14. 3. mgr. 29. gr. frumvarpsins kveður á um að rekstrarleyfishafar skulu eigi síðar 

en fjórum virkum dögum fyrir gildistöku nýrra eða breyttra skilmála og/eða 
gjaldskrár senda Póst- og fjarskiptastofnun skilmála og/eða gjaldskrá til umsagnar. 
TAL telur eðlilegt að leggja slíka skyldu á aðila sem fer með markaðsráðandi 
stöðu, sbr. 2. mgr. 24. gr. frumvarpsins. Mikilvægt er að eftirlitsaðili fylgist með 
því að slíkur aðili misnoti sér ekki sterka stöðu sína á markaði. TAL telur hins 
vegar ekki eðlilegt að leggja slíka skyldu á aðra aðila. í samkeppnisumhverfí er 
mikilvægt fyrir fjarskiptafyrirtæki að geta brugðist skjótt við vegna þróunar á 
mörkuðum, eins og sést t.a.m. á matvæla- og bensínmarkaði. E f aðili á markaði 
setur skilmála eða gjaldskrá sem brjóta í bága við lög og reglur eða leyfisbréf 
kemur það fyrst og fremst niður á honum ef eftirlitsaðili bannar honum að nota þá. 
Það er hins vegar ekki nauðsynlegt að leggja þá kvöð á aðra en þá sem hafa sterka 
stöðu á fjarskiptamarkaði að bera þetta fyrirfram undir eftirlitsaðilann. Slíkir 
aðilar geta borið skilmála eða gjaldskrá undir eftirlitsaðila fyrirfram ef þeir telja 
þörf á því en eðlilegt er að þeir geri það ávallt um leið og þeir eru kynntir eða taka 
gildi. Ekki er hins vegar nægileg ástæða til að skylda þá til þess að gera þetta 
fyrirfram en slíkt er samkeppnishamlandi. Sérstaklega virðist þetta vera óeðlilegt 
þegar um gjaldskrár er að ræða og hvetur TAL eindregið til þess að gjaldskrár 
verða ekki felldar undir þessa reglu þótt nauðsynlegt verði talið að fella skilmála 
undir hana.

TAL telur að heimild j-lið 8. gr. frumvarpsins til Póst- og ijarskiptastofnunar 
að setja það sérstaka skilyrði fyrir rekstrarleyfí allra rekstrarleyfishafa að 
rekstrarleyfishafi skuli halda einstökum þáttum í rekstri sínum bókhaldslega eða 
fjárhagslega aðskildum og heimild 5. mgr. 29. gr. frumvarpsins til 
samgönguráðherra til að setja reglugerð um nánari fyrirkomulag bókhaldslegrar 
eða ijárhagslegrar aðgreiningar í rekstri ijarskiptafyrirtækja eigi eingöngu að ná til 
ijarskiptafyrirtækja með a.m.k. umtalsverða markaðshlutdeild. Er það í samræmi 
við 8. gr. tilskipunar 97/33/EB. Sé ekki um slík fyrirtæki að ræða er engin ástæða 
til að heimila ríkisvaldinu afskipti a f innri málefnum fyrirtækjanna. Vekur athygli 
í þessu sambandi að samgönguráðherra sjálfur tók fram í ræðu þar sem hann mælti 
fyrir frumvarpinu að nauðsynlegt sé að markaðsráðandi fyrirtæki sé veitt aðhald, 
m.a. með kröfu um bókhaldslegan aðskilnað, sbr. einnig athugasemdir við 
frumvarpið um meginmarkmið þess. Þrátt fyrir það er umtalsverð 
markaðshlutdeild eða markaðsráðandi staða ekki gerð að skilyrði í j-lið 8. gr. eða
5. mgr. 29. gr. þannig að Póst- og fjarskiptastofnun og ráðherra hafa sömu 
heimildir að þessu leyti gagnvart TALi og gagnvart Landssíma íslands hf. sem 
verður að teljast óeðlilegt.

Um 30. gr.
15. í 3. mgr. 30. gr. frumvarpsins kemur fram sú regla að símtöl sem eru 

gjaldfrjáls og símtöl vegna ráðgjafar á vegum félagslegrar þjónustu megi ekki vera 
sundurliðuð á reikningnum enda hafi þeir sem veita slíka ráðgjöf tilkynnt 
íjarskiptafyrirtækjum um starfsemi sína fyrirfram. Telur TAL ekki eðlilegt að 
taka með þessum hætti út einn hóp eins og þá sem veita ráðgjöf á vegum 
félagslegrar þjónustu og mælist til að bætt verði inn öðrum hópum svo sem 
læknum og lögmönnum. Auk þess þykir TALi erfítt að afmarka hverjir teljist 
veita ráðgjöf á vegum félagslegrar þjónustu. Þykir TALi heppilegast að Póst- og 
fjarskiptastofnun verði í lögunum falið að ákveða hvaða aðilar mega ekki koma 
fram á sundurliðuðum reikningum yfir símtöl og að í lögunum verði sett ákveðin 
skilyrði í því sambandi, svo sem að á viðkomandi aðila hvíli þagnarskylda 
samkvæmt ákvæði í settum lögum. TAL telur rétt að þeim aðilum sem vilja nýta 
sér þetta verði gert að tilkynna ljarskiptafyrirtækjum um starfsemi sína fyrirfram 
eins og frumvarpið gerir ráð fyrir.

I 4. mgr. 30. gr. frumvarpsins kemur fram sú regla að innheimti 
fjarskiptafyrirtæki yfirgjöld af símtali skal þess ávallt getið í upphafi símtals hver 
Ijárhæð gjaldsins sé eða á hvaða forsendum það verði ákvarðað. í athugasemdum 
við greinina í frumvarpinu kemur fram að greinin komi í stað ákvæðis 27. gr. 
gildandi laga um eftirlit með símatorgsþjónustu og hafí sama markmið og eldra 
ákvæði sem sé að vemda neytendur fyrir kostnaði við þjónustu. I 26. tölul. 3. gr. 
frumvarpsins er yfirgjald skilgreint þannig að um sé að ræða gjald fyrir 
virðisaukandi þjónustu sem sé hærra en almennt símtalagjald. I 25. tölul. 3. gr. 
frumvarpsins er virðisaukandi þjónusta skilgreind þannig að um sé að ræða 
þjónustu þar sem virðisaukandi þáttum er bætt við fjarskiptaþjónustu. 111. tölul.
3. gr. framvarpsins er fjarskiptaþjónusta skilgreind þannig að um sé að ræða 
þjónustu sem að nokkra eða öllu leyti felst í því að beina merkjum um 
ijarskiptanet með ijarskiptaaðferðum, öðrum en sjónvarpi eða hljóðvarpi. I 12. 
tölul. 3. gr. framvarpsins era fjarskipti skilgreind þannig að um sé að ræða hvers 
konar sendingu og móttöku tákna, merkja, skriftar, mynda og hljóða eða hvers 
konar boðmiðlun eftir leiðslum, með þráðlausri útbreiðslu eða öðrum 
rafsegulkerfum. I 2. mgr. 4. gr. er hins vegar rætt um virðisaukandi

fjarskiptaþjónustu. TAL þykir það ekki ljóst samkvæmt þessu hvers konar 
þjónusta það er sem yrði talin bætt við fjarskiptaþjónustu, sbr. 25. tölul. 3. gr. 
frumvarpsins. Fjarskiptafyrirtæki veita viðskiptavinum sínum margs konar 
þjónustu, t.a.m. upplýsingar um símanúmer o.fl., eftir atvikum samkvæmt gjaldi 
sem er hærra en almennt símtalagjald. Tæknilega erfitt gæti verið og mjög 
kostnaðarsamt að geta þess ávallt í upphafí símtals hver ijárhæð gjaldsins sé eða á 
hvaða forsendum það verði ákvarðað. Leggur TAL til að skilgreint verði nánar 
hvers konar þjónusta sem innheimt er fyrir hærra en almennt símtalagjald eigi að 
falla undir reglumar um virðisaukandi þjónustu og yfirgjald og miða þá fyrst og 
fremst við þá þjónustu sem hefur fallið undir reglur um símatorg. Mikilvægt er að 
undanþiggja a.m.k. þjónustu sem felst í því að veita upplýsingar um símanúmer.

í 5. mgr. 30. gr. frumvarpsins er ákvæði sem veitir heimild til að loka fyrir 
þjónustu vegna vanskila fyrir símtöl önnur en þau sem em með yfirgjaldi, enda 
hafi áskrifanda verið gefín skrifleg aðvörun a.m.k. mánuði fyrir lokun. TAL telur 
að þetta ákvæði íþyngi símaíyrirtækjum um of. Vekur TAL athygli á því að 
áskrifandi símafyrirtækis getur á eins mánaðar tímabili stofnað til margra milljóna 
króna kostnaðar með símtölum sem lendir á símafyrirtækinu borgi áskrifandinn 
ekki þar sem símtölin fara inn á kerfi annarra símafyrirtækja á landinu eða 
erlendis sem símafyrirtækið þarf að greiða á grundvelli samtengisamninga. 
Símafyrirtæki þyrftu að una því samkvæmt ákvæðinu að áskrifandi, sem er í 
miklum vanskilum við símafyrirtækið og fyrirsjáanlega ekki greiðslufær, svo sem 
ef gert hefur verið árangurslaust ijámám hjá honum eða hann verið úrskurðaður 
gjaldþrota, geti haldið áfram að stofna til útgjalda á kostnað símafyrirtækisins í 
heilan mánuð eftir að honum hefur verið gefín skrifleg aðvömn. Mælir TAL 
eindregið með því að ákvæðið verði fellt niður og almenn samkeppnisleg og 
viðskiptaleg sjónarmið verði látín ráða framkomu og réttarstöðu 
ijarskiptafyrirtækja að þessu leyti.

Um 33. gr.
16. TAL telur eðlilegt að fjallað sé um númeraflutning annars vegar og forskeyti 

hins vegar í tveimur mismunandi greinum enda um talsvert ólíka hluti að ræða.
I 1. mgr. 33. gr. frumvarpsins er kveðið á um númeraflutning milli 

íjarskiptafyrirtækja en slíkur möguleiki er afar mikilvægur fyrir samkeppni á 
símamarkaði. Segir í greininni að Ijarskiptafyrirtæki sé heimilt að innheimta hjá 
notanda, sem skráður var hjá honum, eingreiðslu sem nemi kostnaði af 
umskráningu vegna númeraflutnings. TAL telur þetta vera afar 
samkeppnishamlandi fyrirkomulag. Langflestir notendur þjónustu Landssímans 
hf. skráðu sig á þeim tíma þegar eingöngu einn aðili var á markaði og því enginn 
valkostur. Nutu Landssími íslands hf. og fyrirrennarar hans þeirrar 
einokunarstöðu sem þeir voru í m.a. með þeim hætti að kostnaður við öflun 
viðskiptavina var í lágmarki. Getur það því vart talist eðlilegt að láta þessa 
notendur Landssímans hf. greiða honum gjald vilji þeir færa sig yfír til annars 
fjarskiptafyrirtækis. Það myndi óhjákvæmilega trufla þróun frjálsrar samkeppni ef 
viðskiptavinir hins markaðsráðandi Landssíma íslands hf. þyrffu að greiða 
félaginu gjald til að fá frelsi til að taka upp viðskipti við annað ijarskiptafyrirtæki. 
Vekur athygli í þessu sambandi að samgönguráðherra sjálfur tók fram í ræðu þar 
sem hann mælti fyrir frumvarpinu að númeraflutningur sé nú almennt talin 
forsenda fyrir raunverulegri samkeppni í símaþjónustu, sbr. einnig athugasemdir 
við frumvarpið um helstu efnisatriði þess. Kemur þetta einnig fram í 
athugasemdum við greinina í frumvarpinu. Leggur TAL því eindregið til að

fjarskiptafyrirtæki beri sjálf kostnað af umskráningu enda ætti sá kostnaður að 
jafnast út milli fyrirtækjanna þegar jafnvægi er komið á markaðinn. Telji 
löggjafinn óhjákvæmilegt að láta greiða ijarskiptafyrirtæki slíkt gjald að einhverju 
leyti mælir TAL með því að það fjarskiptafyrirtæki sem notandinn flytur viðskipti 
sín til verði látið greiða gjaldið eða því verði a.m.k. veittur möguleiki til þess áður 
en gjaldið er gjaldfært á notandann.

í 1. mgr. 33. gr. frumvarpsins er kveðið á um að Póst- og fjarskiptastofnun 
setji nánari reglur um númeraflutning þ.m.t. um hvenær númeraflutningur milli 
númerasvæða og númeraflutningur utan almenna fasta fjarskiptanetsins skuli 
innleiddur. TAL telur brýnt að númeraflutningur utan almenna fasta 
fjarskiptanetsins milli farsímaneta verði innleiddur strax við gildistöku laganna 
enda er um að ræða verulega samkeppnishamlandi ástand að notendur geti ekki 
valið sér nýjan viðskiptaaðila á farsímasviði án þess að skipta um númer. I 
athugasemdum við greinina í frumvarpinu kemur fram að Póst- og 
ijarskiptastofnun beri að tryggja númeraflutning utan almenna fasta 
fjarskiptanetsins eins fljótt og auðið er og jafnframt að ákveða hvenær sá 
möguleiki stendur opinn fyrir notendur að flytja númer á milli númerasvæða. 
TAL getur e.t.v. tekið undir að ákveðinnar aðlögunar sé þörf áður en númer eru 
flutt annars vegar milli almenna fasta fjarskiptanetsins og farsímaneta og hins 
vegar milli númerasvæða. Það er hins vegar engin þörf á því að fresta því lengur 
að gera flutning númera á milli farsímaneta mögulegan á sama hátt og flutning 
innan almenna fasta fjarskiptanetsins á sömu númerasvæðum. Nóg er að vísa til 
framangreindra ummæla samgönguráðherra til að sýna fram á að frekari frestun á 
innleiðingu slíks númeraflutnings er ekki tæk enda kemur hún í veg fyrir 
raunverulega samkeppni í farsímaþjónustu. Að lágmarki ætti lagatextinn sjálfur 
að kveða á um það hvenær númeraflutningur á þessu sviði ætti í síðasta lagi að 
vera innleiddur.

í 2. mgr. 33. gr. frumvarpsins kemur fram að fjarskiptafyrirtæki sé skylt að 
gera notendum sínum mögulegt að hringja í forskeyti eða númer allra aðila sem 
veita fjarskiptaþjónustu. TAL telur mikilvægt að sömuleiðis verði kveðið á um 
skyldu fjarskiptafyrirtækis til að gera notendum annarra fjarskiptafyrirtækja 
mögulegt að hringja í eigin forskeyti eða númer.

í 2. mgr. 33. gr. eru einnig reglur um forval, þ.e. að óski símnotandi eftir því 
að öllum símtölum hans, t.d. til útlanda, verði beint til ákveðins þjónustuveitanda 
skuli fjarskiptafyrirtæki sem hann tengist gera ráðstafanir til að símtölin fari hina 
fyrir fram völdu leið án þess að noti þurfi forskeytið hverju sinni. Símnotandi 
skuli þó ávallt geta breytt þessu í einstökum símtölum. Er þetta til þess fallið að 
stuðla að samkeppni á þessum markaði, en TAL er t.a.m. með útlandagátt sem það 
gæti boðið áskrifendum Landssíma íslands hf. að hringja gegnum. I 
athugasemdum við greinina kemur fram að hún sé í samræmi við tilskipun 
98/61/EB en sú tilskipun breytti samtengitilskipuninni 97/33/EB. í tilskipun 
98/61/EB kemur fram að innleiða skuli forval fyrir 1. janúar 2000. í greininni 
kemur fram að Póst- og fjarskiptastofnun skuli ákveða hvenær forval skuli að fullu 
innleitt. Forval er eins og númeraflutningur afar mikilvægt til að koma á 
raunverulegri samkeppni í símaþjónustu. TAL telur því mikilvægt að forval verði 
innleitt sem fyrst og ekki síðar en við gildistöku nýrra ljarskiptalaga. Að lágmarki 
ætti lagatextinn sjálfur að kveða á um það hvenær forval ætti í síðasta lagi að vera 
innleitt.

Um 35. gr.
17. 35. gr. frumvarpsins kveður á um að Póst- og fjarskiptastofnun skuli tryggja að 

öllum notendum sé opin a.m.k. ein símaupplýsingaþjónusta sem hefur upplýsingar 
um öll símanúmer. TAL telur að setja ætti reglur um það gjald sem 
símaupplýsingaþjónustan má færa á notendur fyrir að nýta sér þjónustuna. TAL 
telur einnig mjög varhugavert að skylda Ijarskiptafyrirtæki til að láta 
samkeppnisaðila með símaupplýsingaþjónustu í té upplýsingar um eigin 
viðskiptavini, jafnvel þótt mælt sé fyrir um trúnaðarskyldur við notkun 
upplýsinganna í lögum. Mælist TAL til að lögin verði látin kveða á um að Póst- 
og ijarskiptastofnun sé ekki heimilt að koma á slíku fyrirkomulagi, með öðrum 
orðum að þriðja aðila, óháðum starfandi ljarskiptafyrirtækjum, eigi að vera falið 
að sjá um símaupplýsingaþjónustuna.

Um 44. gr.
18. Samkvæmt 1. mgr. 44. gr. frumvarpsins má enginn sem starfar við 

fjarskiptavirki, net eða þjónustu skjóta undan skeytum, gögnum, myndum eða 
öðrum merkjum sem afhent eru til fjarskiptaflutnings eða liðsinna öðrum við þess 
konar athæfi. í gildandi fjarskiptalögum er auk þess bannað að aflaga og ónýta í 
þessu sambandi. TAL áttar sig ekki á því hvers vegna þetta hefur verið fellt út og 
vekur athygli Alþingis á þessu en breytingamar eru ekki útskýrðar í 
athugasemdum við greinina í frumvarpinu.

Samkvæmt 3. mgr. 44. gr. frumvarpsins skal viðtakandi símtals sem vill 
hljóðrita símtalið í upphafi þess tilkynna viðmælanda sínum um fyrirætlun sína. 
Spuming er hvað átt er við með viðtakanda í þessu sambandi, þ.e. hvort ákvæðið 
einskorðist við þann sem hringt er í, en sú niðurstaða virðist óeðlileg, eða hvort 
það nái til allra sem þátt taka í símtali, sem TALi þykir eðlilegt og í samræmi við 
afstöðu Tölvunefndar samkvæmt lögum um meðferð og skráningu 
persónuupplýsinga nr. 121/1989. Ekki er þetta útskýrt í athugasemdum við 
greinina í frumvarpinu.

Um 45. gr.
19. I 45. gr. frumvarpsins koma fram reglur um notkun tíðnirófs. TAL telur 

mikilvægt að í greininni sé kveðið á um rétt þeirra sem þegar hafa fengið úthlutað 
tíðniróf til að hafa áframhaldandi aðgang að tíðnirófí í samræmi við þarfír þess 
rekstrar sem þeir hafa leyfi íyrir á hverjum tíma. Ennfremur telur TAL að árétta 
þurfí í greininni að takmörkun á þessu t.d. skv. 4. mgr. greinarinnar geti leitt til 
skaðabótaskyldu ríkissjóðs samkvæmt almennum skaðabótareglum. Tíðnirófið er 
forsenda rekstrar GSM-fjarskiptafyrirtækja og hafa þau lagt í geysimiklar 
ijárfestingar til að byggja upp kerfi sín. Er eðlilegt að lög vemdi þessa hagsmuni 
rekstraraðila.

Berlegt misræmi er milli 45. gr. frumvarpsins og athugasemda við það. 
Athugasemdimar gera ráð fyrir því að Póst- og ijarskiptastofnun geti ýmist kynnt 
fyrirhugaða úthlutun með opinberri tilkynningu sem gefí aðilum markaðarins kost 
á að tilkynna um þörf þeirra fyrir tíðni eða ákveðið að halda útboð þegar ljóst er 
að takmarka verður fjölda rekstrarleyfíshafa sem geta fengið úthlutun í 
viðkomandi tíðnisviði. Verður ekki séð að greinin sjálf geri ráð fyrir þessu. TAL 
telur brýnt að þetta verði útskýrt og kynnt fyrir aðilum markaðarins þannig að þeir 
geti gert athugasemdir við þetta áður en frumvarpið er endanlega afgreitt.

Um 51. gr.
20. Mælist TAL til þess að bætt verði inn í 51. gr. ákvæði sem kveður á um að við 

veitingu aðgangs að aðstöðu skuli Póst- og fjarskiptastofnun gæta þess að 
mismuna ekki samkeppnisaðilum í rekstrarlegu tilliti. Landssími Islands hf. gat 
byggt upp GSM-kerfi sitt og greitt niður stofnkostnað í skjóli einokunar og hefur 
haldið áfram uppbyggingu og rekstri þess í skjóli einstæðrar yfírburðarstöðu á 
markaði. TAL hefur hins vegar eins og fram kemur í athugasemd 7 verið gert 
skylt að byggja upp eigið kerfi í harðri samkeppni án þess að geta notið hagræðis 
a f reglum um innlenda reikisamninga og samnýtingu aðstöðu. Með vísan að öðru 
leyti til athugasemdar 7 mælist TAL því eindregið til þess að nýjum aðila verði 
ekki með 51. gr. veitt forskot í samkeppninni við aðra nýja aðila á markaðinum í 
formi lægri stofnkostnaðar.

2. mgr. 51. gr. kveður á um að ijarskiptafyrirtæki skuli gera með sér 
samkomulag um samnýtingu aðstöðu sem er í umráðum annars 
Ijarskiptafyrirtækisins. Náist samkomulag ekki innan tveggja mánaða geti annar 
hvor aðilinn óskað eftir íhlutun Póst- og fjarskiptastofnunar. Skuli þá gilda 
ákvæði 22. gr. frumvarpsins um deilur um aðgang að almennum fjarskiptanetum. 
Eins og fyrr segir telur TAL að sá tveggja mánaða frestur sem 22. gr. 
frumvarpsins mælir fyrir um til að ná samkomulagi um aðgang að almennum 
fjarskiptanetum áður en til úrskurður Póst- og ijarskiptastofnunar kemur sé of 
langur og mælist til að fresturinn verði styttur niður í einn mánuð. TAL telur það 
óþarfí að kveða á um viðbótarfrest í 2. mgr. 51. gr. í sambandi við aðgang að 
aðstöðu. Mælist TAL eindregið til þess að sama fyrirkomulag verði viðhaft að 
þessu leyti og í 22. gr. um deilur um aðgang að almennum ijarskiptanetum þannig 
að hvor aðili fyrir sig geti vísað málinu hvenær sem er til Póst- og 
fjarskiptastofnunar náist ekki samkomulag milli aðila um skilmála og gjaldskrá og 
að stofnunin geti svo úrskurðað eftir mánuð. Mikilvægt er, til að stuðla að virkri 
og heilbrigðri samkeppni, að fjarskiptafyrirtæki geti ekki tafíð uppbyggingu 
samkeppnisrekstrar annars fjarskiptafyrirtækis með því að draga 
samningaviðræður á langinn í skjóli þess að ekkert gerist á meðan þær standa yfír. 
Aðdragandi þess að máli sé vísað til Póst- og fjarskiptastofnunar er oftast þó 
nokkur, e f á annað borð eru einhverjar forsendur fyrir samningaumleitunum. Ef 
tveir mánuðir verða að líða skv. 2. mgr. 51. gr. án þess að samkomulag náist með 
aðilum áður en hvor aðili fyrir sig getur leitað til Póst- og fjarskiptastofnunar og 
svo tveir mánuðir til viðbótar skv. 22. gr. getur samkeppnisaðili tafíð 
nauðsynlegan aðgang um a.m.k. fjóra mánuði en það er allt o f langur tími. I 
samkeppnisumhverfi er mikilvægt fyrir ijarskiptafyrirtæki að geta brugðist skjótt 
við vegna þróunar á mörkuðum og því verður að hafa fresti stutta til að 
samkeppnisaðili geti ekki hindrað markaðssókn annarra. Með því að gefa 
samkeppnisaðila tækifæri á að draga mál á langinn er honum veitt mjög sterk 
samningsstaða gagnvart þeim sem telur sig ekki geta beðið eftir íhlutun Póst- og 
fjarskiptastofnunarinnar. TAL telur a.m.k. nauðsynlegt að gefa Póst- og 
fjarskiptastofnun heimild í lögum til að grípa mun fyrr inn í með úrskurði þótt eftir 
atvikum sé veitt eitthvað rýmri tímalegt svigrúm áður en lokafrestur 
stofnunarinnar rennur út. Upp getur verið komið slíkt þrátafl milli 
fjarskiptafyrirtækja að frestir til samninga þjóni engum tilgangi.

Um heimild Póst- og fjarskiptastofnunar til að taka bráðabirgðaákvörðun 
vísast til athugasemdar 8.

Um ákvæði til bráðabirgða I.
21. Ákvæðið kveður á um að fjarskiptaleyfi sem eru í gildi við setningu laga 

þessara skulu halda gildi sínu í eitt ár frá gildistöku laganna, þó þannig að skilyrði 
í leyfinu sem eru andstæð ákvæðum laganna falli niður. Póst- og fjarskiptastofnun 
skuli þá gefa út ný leyfisbréf til fjarskiptafyrirtækja. Leyfisbréfm sem gefin hafa 
verið út til þessa eru tímabundin og í þeim er kveðið á um skilmála sem 
fjarskiptafyrirtæki hafa byggt rekstur sinn á og grundvalla afkomu sína á. TAL 
telur að hagsmunir fjarskiptafyrirtækjanna séu ekki nægilega tryggðir í ákvæðinu í 
núverandi mynd. Hvetur TAL eindregið til þess að tekið verði upp ákvæði sem 
mælir fyrir um að við útgáfu nýrra leyfisbréfa til íjarskiptatýrirtækja skuli gæta 
þess að raska ekki skilmálum eldri leyfa umfram það sem óhjákvæmilegt er vegna 
laganna og lögfestingar reglna sem leiða af aðild íslands að samningnum um 
Evrópska efnahagssvæðið, sbr. 12. gr. frumvarpsins.

Um ákvæði til bráðabirgða III.
22. Sjá að ofan í umijöllun um 21. gr.

PÓST- OG FJARSKIPTASTOFNU\

Kópavogi, 19.09.1997.

Y F I R L Ý S I N G

Póst- og fjarskiptastofnun veitti hinn 23.júlí 1997 að undangengnu útboði, sem 
samgönguráðuneytið stóð fyrir, Islenska farsímafélaginu rekstrarleyfi til að eiga og 
reka GSM  farsímakerfi á Isiandi. Leyfínu fylgja kvaðir um uppbyggingu kerfisins og 
skal fyrsta áfanga þess vera lokið fyrir l.maí 1998 og ná þá til svæðis frá Akranesi til 
Selfoss. Hluti slíks Qarskiptakerfis er mannvirkjagerð af ýmsu tagi.

Til þess að Islenska farsímafélagið geti staðið við ákvæði leyfisins og félagið geti náð 
upp forskoti því sem hinn leyfishafinn í GSM þjónustu hefur, sem hafa mun í för með 
sér eðlilega samkeppni í GSM farsímaþjónustu fer Póst- og fjarskiptastofnun þess á 
leit að Islenska farsímafélagið fái skjóta og jákvæða fyrirgreiðslu, þegar það sækir um 
leyfi til byggingar nauðsynlegra fjarskiptamannvirkja jafnt í þéttbýli sem dreifbýli.

Þetta tilkynnist hér með.

F.h. Póst- og fjarskiptastofnunar

Gústav Arnar.


